
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

ILLUM il-Hamis, 17 ta’ Novembru, 2016
Kawza Nru 54

Rik. Nru. 140/12JRM
Rita VELLA
VS

TABIB PRINCIPALI TAL-GVERN u
Fondazzjoni ghas-Servizzi Medici, ghal kull interess li jista’ jkollha

[I-Qorti:

Regghet rat ir-Rikors Mahluf imressaq fid-9 ta’ Frar, 2012, li bih u ghar-
ragunijiet hemm imsemmija, l|-attrici talbet li din il-Qorti (a) issib i t-
trasferiment li nghatat fAwissu tal-2011 minn tagsima fl-Isptar Mater Dei
ghar-Residenza San Vincenz de Paule sar b’abbuz u b’irregolaritajiet li
jiksru I-ligi fl-artikolu 469A(1)(b) tal-Kapitolu 12 tal-Ligijiet ta’ Malta,
ghaliex huwa ultra vires ghall-finijiet tal-incizi (i), (i), (iii) u (iv) tal-
imsemmi artikolu billi twettaq minn awtorita’ pubblika li ma kellhiex is-
setgha i twettqu; u/jew billi sar b’nuggas ta’ tharis tal-prin€ipji tal-
gustizzja naturali jew tal-htigijiet procedurali mandatorji fit-twettiq tal-

ghemil amministrativ, jew fid-deliberazzjonijiet li wasslu ghal dak I-

ghemil; u/jew billi jikkostitwixxi abbuz tal-awtorita’ pubblika billi sar ghal
ghanijiet mhux xierqa jew issejjes fuq kunsiderazzjonijiet irrilevanti billi
ma nghatax ghal ragunijiet ta’ esigenzi tax-xoghol imma bhala mizura
dixxiplinari; u/jew billi I-imsemmi trasferiment sar mod iehor kontra I-ligi;
(b) li l-attrici ghandha d-dritt |i tkun kumpensata mill-imharrkin jew min
minnhom minhabba I-imsemmi ghemil u tillikwida |-kumpens i
jisthoqqilha tinghata; u (¢) tikkundanna lill-imharrkin jew lil min minnhom
jhallsuha s-somma hekk likwidata fiz-zmien qasir u perentorju li I-Qorti
joghgobha tiffissa. Talbet ukoll I-ispejjez u I-imghaxijiet legali u |-ghoti ta’
kull provvediment iehor xieraq u mehtieq, filwaqt li zammet shih il-jedd
taghha ghal kull azzjoni ohra spettanti lilha;

Rat id-degriet taghha tal-21 ta’ Frar, 2012%, li bih ordnat in-notifika lill-
imharrkin u tat direttivi lill-attri¢i dwar it-tressiq tal-provi min-naha taghha;

Rat it-Twegiba Mahlufa mressqa fl-14 ta’ Marzu, 2012, li biha I-
Fondazzjoni mharrka lagghet billi qgalet i ma kenitx il-legittima
kontradittri¢i tal-azzjoni attri¢i billi m’ghandha I-ebda rabta guridika mal-
attri¢i u ma kellha x'tagsam xejn mad-decizjoni li I-attri¢i tkun trasferita, u
ghalhekk talbet li tinheles mill-harsien tal-gudizzju bi spejjez ghall-istess
attrici;

Rat it-Twegiba Mahlufa mressqa fis-16 ta’ Marzu, 2012, li biha I-imharrek
Tabib Principali tal-Gvern laga’ ghall-azzjoni attrici billi, b’mod
preliminari, gal li I-azzjoni hija nieqsa minn element fundamentali ewlieni
u dan ghaliex I-ilment tal-attrici ma jagax taht it-tifsira ta’ “att
amministrativ’ kif mifhum fl-artikolu 469A. Fil-mertu, laga’ billi gal li
impjegat m’ghandu I-ebda jedd li jippretendi li jibga’ jahdem ghal dejjem
fl-istess post ghaliex |-amministrazzjoni ghandha d-dmir li ¢¢aqglaq
persuna minn post ghal iehor meta ¢-Cirkostanzi jiddettaw tali c¢aqliq.
Filwaqt li jistqarr li I-attri¢i ntalbet tmur tandem fl-Isptar San Vin¢enz, Zied
jghid li t-trasferiment taghha ma kienx b’kastig imma “minhabba I-
ambjent li gie kkrejat fil-Cardiac Catheterisation Suite” li wassal lill-
amministrazzjoni tizgura li “l-ambjent lavorativ huwa wiehed san”. Zied
jghid li t-trasferiment tal-attri¢i la naqqgsilha I-grad li kellha u langas kien
ifisser li jkollha taghmel xoghol li ma huwiex tal-istess grad u professjoni
taghha. Temm jghid li mhux talli t-trasferiment tal-attri¢i m’huwiex ghamil
abbuziv, talli huwa wiehed mehud b’responsabbilta’ fl-interess tal-attrici
nnifisha. Minhabba f'hekk, huwa m’ghandux jaghmel tajjeb ghal xi danni
kif tippretendi |-attrici;

! Pag 14-15 tal-process

Rat id-degriet taghha tal-10 ta’ Mejju, 2012, li bih il-Qorti ordnat li, gabel
kull hag'ohra, issir it-trattazzjoni tal-ewwel eccezzjoni preliminari tal-
imharrek Tabib Ewlieni tal-Gvern dwar jekk I-ilment tal-attri¢i jagax fit-

tifsira ta’ “eghmil amministrattiv’ ghall-finijiet tal-artikolu 469A(2) tal-Kap
12;

Rat is-sentenza preliminari taghha tal-31 ta’ Ottubru, 2012, |i biha u
ghar-ragunijiet hemm imfissra, ¢ahdet |-ewwel eccezzjoni preliminari
mressga mit-Tabib Ewlieni tal-Gvern?;

Rat id-degriet taghha tat-8 ta’ Novembru, 2012*, li biha hatret lill-Avukat
Maria Dolores Gauci bhala Assistent Gudizzjarju biex tisma’ I-provi tal-
partijiet;

Rat it-talba mressga mill-attriéi b’rikors taghha tal-25 ta’ April, 2012°, i
biha talbet li tressaq xhieda ohra minbarra dawk imnizzla fir-Rikors
Mahluf, ghal liema talba [-Qorti rrizervat i tipprovdi fi stadju aktar
avvanzat’. Rat illi I-attrici ma nsistietx aktar fuq din it-talba, u wagqt is-
seduta tat-2 ta’ Lulju, 20147, quddiem I-Assistent Gudizzjaru, iddikjarat |i
kienet ghalqget il-provi taghha;

Rat ix-xhieda u I-provi dokumentali mressga quddiem [-Assistent
Gudizzjarju;

Rat id-degriet taghha tal-5 ta’ Mejju, 2015%, li bih halliet il-kawza ghat-
trattazzjoni bil-miktub tal-partijiet;

Rat ign-nota ta’ sottomissjonijiet imressqa mill-attrici fit-30 ta’ Gunju,
20157

Rat in-nota ta’ sottomissjonijiet imressqa mill-imharrek Tabib Principali
tal-Gvern tal-11 ta’ Settembru, 2015, bi twegiba ghal dik ta’ I-attrici;

Rat li I-Fondazzjoni mharrka bagghet ma ressgetx Nota ta
Sottomissjonijiet fiz-zmien moghti lilha'*;

Rat |-atti kollha tal-kawza;

2 Pag. 81 tal-process
% Pagg. 85 — 93 tal-process
* Pag. 95 tal-process
® Pag. 76 tal-process
® Pag. 77 tal-process
” Pap. 305 tal-process
8 Pag. 384 tal-process
° Pag. 385 — 440 tal-process
0 pagg. 441 — 447 tal-process
" Pag. 449 tal-process

Semghet is-sottomissjonijiet ulterjuri tal-avukati prezenti;

Rat id-degriet taghha tas-7 ta’ Ottubru, 2015, li bih halliet il-kawza ghas-
sentenza;

Ikkunsidrat:

lIli din hija azzjoni ta’ stharri§ gudizzjarju b’talba ghad-danni. L-attri¢i
hija infirmiera registrata u tilminta minn trasferiment li qalghet f Awwissu
tal-2011 mill-Isptar Mater Dei ghar-Residenza tax-Xjuh San Vin¢enz de
Paule ghax tghid li dan sar, minkejja I-hila u I-kwalifiki taghha, bi tpattija
ghal rapport li hija kienet ressqget kontra wahda mill-kollegi taghha xi ftit
xhur gabel. Trid li I-Qorti ssib li dak it-trasferiment sar b’'mod abbuziv u
diskriminatorju u bi ksur tal-prinCipji tal-hagq naturali jew Hhtigijiet
mandatorji u li ttiehed minn awtorita’ li ma kellhiex jedd twettaq dik id-
decizjoni. Tippretendi wkoll li tinghata kumpens minhabba dak it-
trasferiment;

lIli ghal din l-azzjoni, I-Fondazzjoni imharrka laqghet billi qalet li ma
kellha x'tagsam bl-ebda mod mat-trasferiment jew mat-tehid tad-
decizjoni li dan isir, u lanqas kellha xi rabta guridika mal-attrici, ghalhekk
talbet li tinheles milli tibga’ fil-kawza bi spejjez ghall-attrici;

[lli, min-naha tieghu, I-imharrek Tabib Principali tal-Gvern laqga’
b’e¢Cezzjoni ta’ xejra preliminari u kif ukoll fil-mertu. L-e¢¢ezzjoni
preliminari kienet tghid li I-ghemil li minnu tilminta I-attrici u li fuqu hi
msejsa l-azzjoni attrici kollha ma jikkwalifikax bhala “eghmil
amministrattiv’ ghall-finijiet tal-artikolu 469A(2) tal-Kap 12 tal-Ligijiet ta’
Malta, u ghalhekk il-Qorti ma tistax tistharrdu. Laga’ wkoll
b’ec¢tezzjonijiet fil-mertu dwar is-siwi tad-decizjoni mehuda u li t-
trasferiment kien fl-interess tas-servizz pubbliku u tal-istess attri¢i. Qal li
t-trasferiment taghha ma kienx b’kastig imma bhala mezz kif |-ambjent
tax-xoghol gewwa |-Catheterisation Suite fl-Isptar Mater Dei jkun wiehed
san. Zied jghid li lill-attrici la tnaqgsilha I-grad li kellha u langas kien
ifisser li jkollha taghmel xoghol li ma huwiex tal-istess grad u professjoni
taghha. Cahad, ghalhekk, li huwa ghandu jaghmel tajjeb ghal xi danni i
|-attrici tghid li garrbet minhabba I-imsemmi trasferiment;

llli b’sentenza moghtija fil-31 ta’ Ottubru, 2012, il-Qorti ¢ahdet I-ewwel
eccezzjoni preliminari tal-imharrek Tabib Ewlieni tal-Gvern;

17 ta’ Novembru, 2016



Rik. Nru. 140/12JRM 5

lIli bhala fatti relevanti illi johorgu minn din il-kawza jirrizulta illi I-attrici
hija infermiera kwalifikata. llha tahdem fi sptar tal-Gvern sa minn Gunju
tal-1997. FI-2000 ntbaghtet tahdem, fuq talba taghha, fil-Cardiac
Catheterisation Suite fl-lsptar San Luga u baqghet tikseb kwalifiki u
esperjenza. FI-2005 lahget Staff Nurse. F’xi zmien fI-2010 u wara li s-
sala specjalizzata li kienet tahdem fiha ngarret lejn I-Isptar Mater Dei, I-
attri¢i tghid li beda jberraq ghaliex, wara li giet minn konferenza li saret
fCipru, l-imgiba tas-superjuri taghha u whud minn shabha lejha nbidlet*.
Bdew jingalghu kwestjonijiet u bdiet thossha bullied ukoll u, fMejju tal-
2011"%, kellha in¢ident ma’ kollega li wassalha biex tressaq rapport mal-
awtoritajiet biex jiehdu passi kontra dik il-kollega;

Ili l-attriéi gatt ma kienet impjegata mal-Fondazzjoni mharrka™, u hija
megjusa mill-kollegi taghha bhala persuna kompetenti u professjonali
fuq xogholha u fimgibitha mal-pazjenti’®. Hareg ukoll mill-provi li I-attri¢i
kienet tiehu interess fil-professjoni taghha u minn zmien ghal zmien
attendiet ghal korsijiet ta’ taghlim fMalta u anke barra minn xtutna kemm
fil-gasam tal-infermerija b’mod generali, kif ukoll fdak specjalizzat fil-
gasam tal-kardjologija’®;

llli fid-19 ta’ Mejju, 2011, ingala’ l-in¢ident gewwa |-Catheterisation Suite
bejn I-attri¢i u kollega taghha (wahda Denise Tanti li tahdem ukoll fl-
istess unit) fuqg pager li kien jintuza bejn l-impjegati fkaz ta’ emergenza.
Jirrizulta illi n-Nursing Officer hareg struzzjonijiet li I-pager, minflok ma
jithalla fuq l-iskrivanija tieghu, kellu jghaddi minn id |-infermiera li kienet
ged taghmel uzu minnu ghal ghand l-infermiera li kien imissha tuzah
warajh/ha’’. Jidher illi Denise Tanti ghaddiet il-pager lill-attri¢i b’mod
goff, wara rezistenza min-naha taghha, tant li Iwiet subghajha. F’dak I-
episodju ghadda xi kliem bejn I-attric¢i u I-kollega taghha, u din ta’ I-ahhar
dahnlet rapport kontriha. L-attrici wkoll dahhlet violence/haressment
report'®, izda r-rapport ta’ Denise Tanti mexa u b’rizultat ta’ dan I-attri¢i
tressqet quddiem Bord ta’ Inkjesta u, aktar ’il quddiem il-kaz tressaq
quddiem Bord ta’ Dixxiplina™;

Il I-attri¢i tghid li, minkejja r-rapport li ghamlet lill-awtoritajiet, ma ttiehdu
l-ebda passi kontra I-kollega li maghha kellha I-in¢ident u I-imgiba fil-
konfront taghha baqghet tehzien. F’Lulju tal-2011 l|-imharrek Tabib

12 Affidavit taghha fpagg. 38 — 9 tal-process
'3 Dok fpag. 43 tal-process
! Xhieda ta’ Donna Micallef fpagg. 314 — 5 tal-process u dok. “AM1” fpag. 359 tal-process
'* Dawn I-elementi johorgu mix-xhieda ta’ Anthony Agius Decelis tat-28.11.2012; John Agius fis-seduta at-22.02.2013; Joanna
Galea fis-seduta tat-22.02.2013; Dr Robert Xuereb fix-xhieda tal-10.05.2012 quddiem il-Bord tad-Dixxiplina; Vincent Gatt fis-
seduta tal-20.11.2013; Anna Gonzi fis-seduta tas-17.02.2014. Ara wkoll dokumenti f'pagg. 48 — 50 tal-proc¢ess
'8 Affidavit tal-attrici fpagg. 37 — 8 tal-process. Ara wkoll x-xhieda tal-attrici fil-kontro-ezami fpagg 318 u 322 tal-process
7 Xhieda ta’ Michael Borg fpagg. 123 — 4 tal-process
8 Pagg. 43 — 4 tal-process
19 Affidavit tal-attrici fpagg. 39 — 40 tal-process. Ara wkoll x-xhieda ta’ Colin Galea fpagg. 138 — 9 tal-process

Ewlieni gharrafha li kien hatar Bord ta’ Inkjesta li wasal ghall-fehma i I-
attri¢i kellha tidher quddiem Bord ta’ Dixxiplina biex twiegeb ghal xiljiet li
kienu ser jitressqu kontriha fuq il-bazi ta’ rapport tal-Bord ta’ Inkjesta. L-
attri¢i tghid li nghatat bic¢a biss mir-rapport u kien bl-intervent tal-Union
taghha li fl-ahhar inghatat kopja tar-rapport kollu;

llli l-attrici baqghet tahdem fil-Catheterisation Suite sas-16 ta’ Awissu
2011%°, meta, gabel ma nghalget l-inkesta u gabel ma I-Bord hareg ir-
rapport tieghu?, inharget ordni ghat-trasferiment taghha®* fi zmien
tmienja u erbghin (48) siegha mill-Isptar Mater Dei ghar-Residenza San
Vincenz de Paule. L-attri¢i rceviet |-avviz li kienet sejra tintbaghat
tandem fir-Residenza San Vin¢enz de Paule b’'sehh mis-16 ta’ dak ix-
xahar. Zewgha wkoll, li kien jahdem bhala infirmier fil-Catheterisation
Suite, intbaghat jahdem f'dik ir-Residenza;

llli I-Union li maghha [-attri¢i kienet imsienba (M.U.M.N.) tat direttiva lill-
attriéi biex ma ticéaglagx minn postha®. Il-Union tistqarr illi I-pressjoni
biex l-attriéi ticéaglag mill-Catheterisation Suite kienet kbira?*. L-attrici
twaqqfitlha I-paga® u giet trasferita I-ewwel fir-Residenza ta’ San
Vin¢enz de Paule, u wara ftit taz-zmien intbaghtet fil-klinika tal-Gvern ta’
Hal Qormi;

llli wara t-trasferiment, inghalqet I-inkjesta u nhareg rapport li, fi kliem ir-
rapprezentant tal-Union, ma kienx newtrali®®. Kopja ta’ dan ir-rapport
inghatat lill-attrici wara intervent mir-rapprezentant legali taghha.
Sussegwentement inhareg@ ukoll ir-rapport tal-Bord tad-Dixxiplina, li kien
twaqqaf b'rizultat tal-inkjesta, fejn l-akkuzi kollha kontra I-attri¢i waqghu,
u l-attrici nghatat biss twiddiba li hija gieghda tikkontesta bhala mhix
misthoqqga®’;

[l xhud imressag mill-imharrek Tabib Ewlieni tal-Gvern, xehed illi bejn
ix-xhur ta’ Mejju u Lulju tas-sena 2011, tmexxiet petizzjoni minn Xxi
impjegati li jahdmu fil-Catheterisation Suite kontra I-imgiba aggressiva
min-naha tal-attri¢i, izda kopja ta’ din il-petizzjoni bagghet ma tressgetx
bhala prova®®;

2 xhieda tal-attri¢i in kontro-ezami fpag. 343 tal-process
! Xhieda ta’ Paul Pace fpag. 98 tal-process
2 Dok “RV1”, fpag. 10 tal-process
% Dok. “CG1” fpag. 120 tal-process
24 Xhieda ta’ Paul Pace fpag. 98 — 9 tal-process u ta’ Colin Galea fpag. 139 tal-process
% Dok. “CG’, email tat-28.05.2011 mahruga mill-Union indirizzata lill-Manager Nursing Services fpag. 119 tal-process
% Xhieda ta’ Colin Galea fpag. 138 tal-process
7 |bid fpagg. 100 u 102 tal-process
% Xhieda ta’ Salvina Bonanno fpagg. 226 — 7 tal-process

[l wara li l-attrici tnehhiet mill-Catheterisation Suite, il-problemi fost I-
impjegati bagghu hemm?®, u I-Unit spiééa b’numru ta’ professjonisti
niegsa’;

llli rapprezentant tal-imharrek Tabib Ewlieni tal-Gvern®' jishaq illi t-
trasferiment tal-attri¢i sar ghaliex kien hemm il-htieda tas-servizz taghha
band’ohra;

llli fOttubru u fDicembru tal-2011, ressqget protesti gudizzjarji kontra I-
awtoritajiet u fid-9 ta’ Frar tal-2012 fethet din il-kawza;

lIli matul iz-zmien li kienet gieghda tinstema’ din il-kawza u sewwasew
lejn I-bidu tas-sena 2014, Denise Tabone inghatat trasferiment® li, fi
Kliem ir-rapprezentant tal-imharrek Tabib Ewlieni tal-Gvern, ma kellu
x'jagsam bl-ebda mod mal-inéident li kien kellha mal-attri¢i®®;

[lli 1-Qorti sejra tibda |-konsiderazzjonijiet ta’ bixra legali dwar il-kaz billi,
gabel xejn, tisharreg I|-e¢¢ezzjoni preliminari mressgqa mill-
Fondazzjoni mharrka. Biha |-Fondazzjoni tghid |li m’ghandha ebda
relazzjoni guridika mal-attrici u ma kellha x'tagsam xejn mal-ghoti tat-
trasferiment u mal-proc¢eduri li kienu tnedew mid-Dipartiment;

llli 1-Qrati jghallmu illi sabiex jista’ jkun stabbilit jekk parti fkawza hijiex
jew le legittimu kontradittur tal-parti I-ohra, il-Qorti trid tistharreg jekk
‘prima facie’ il-persuna imharrka kinitx materjalment parti mit-trattativi li
skond il-parti attri¢i holqu r-relazzjoni guridika ta’ bejniethom, li wasslu
biex inholqu rabtiet fuq il-parti mharrka illi kellha twiegeb ghalihom®*;

i mill-provi hareg illi l-attrici ma kenitx impjegata mal-Fondazzjoni
mharrka u ghaldagstant kwalunkwe ordni ta’ trasferiment gatt ma seta’
nhareg minnha ghaliex ma kellha ebda setgha fugha. Langas ma
ntwera li |-Fondazzjoni kienet imdahhla b’xi mod fil-proceduri ta’
investigazzjoni jew ta’ dixxiplina li ttiehdu kontra I-attri¢i wara r-rapporti
dipartimentali li tressqu;

llli ghaldagstant ma jirrizultax mad-daqgga t'ghajn li kien hemm xi rabta
guridika bejn l-attrici u I-Fondazzjoni mharrka. Dan iwassal lill-Qorti
ghall-fehma illi I-e¢¢ezzjoni mressga mill-Fondazzjoni mharrka hija tajba
u sejra tintlaqa’;

% Xhieda ta’ Ivan Fenech fpag. 210 tal-process
% Xhieda ta’ Dr Robert Xuereb fpag. 216 tal-process
% Dok. “IA1”, xhieda ta’ Isabelle Aquilina fpag. 288 tal-process
22 thciieda ta’ Anna Gonzi f'pag;. 260 — 1 tal-process
1bi
% App. Civ. 5.10.2001, fil-kawza fl-ismijiet Frankie Refalo et vs Jason Azzopardi et

llli I-Qorti sejra tghaddi biex tqis it-talbiet attrici u I-e¢cezzjonijiet fil-
mertu. F'kawza ta’ din ix-xorta, il-konsiderazzjonijiet ta’ natura legali
huma marbuta ma’ ghemil amministrattiv li I-parti attri¢i gieghda tattakka;

lIli meta Qorti tintalab biex tistharreg ghemil amministrattiv, hija trid tara li
dak I-ghemil ikun twettaq sewwa. B’dan wiehed jithem Ii (a) I-ghemil
Ikun sar tanht jew bis-sahha ta’ ligi; (b) minn persuna jew awtorita’ li tkun
inghatatilha dik is-setgha bil-ligi; u (¢) li hi u twettaq tali setgha, dik il-
persuna jew dik l-awtorita’ tkun ingdiet biha b’mod li ma tuzahiex hazin
jew ghal ghanijiet mhux xierqa;

lli I-Qorti tista’ u ghandha tgharbel kif I-awtorita’ pubblika tkun wettqget id-
diskrezzjoni taghha u ta’ xiex tkun hadet gies hija u twettag dak I-
ezercizzju®, izda |-Qorti ma ghandha qatt tissostitwixxi b’taghha d-

diskrezzjoni li hija bil-ligi mhollija fidejn dik l-awtorita’®;

llli bis-sahha tas-sentenza preliminari moghtija f'din il-kawza, il-Qorti diga
sabet li ghandha tuza s-setghat taghha taht din I-azzjoni specjali u tisma’
l-kaz imressaq quddiemha mill-attri¢i®’. Ghaldagstant sejra tghaddi biex
tistharreg jekk l-allegazzjonijiet tal-attri¢i fil-konfront tal-imharrek Tabib
Ewlieni tal-Gvern humiex minnhom;

llli I-allegazzjonijiet mressqa mill-attri¢i fil-konfront tal-imharrek Tabib
Ewlieni tal-Gvern huma erbgha: I-ewwel, li l-ordni ta’ trasferiment
inharget minn awtorita’ li ma kenitx awtorizzata li tonrogha; it-tieni, li I-
ordni ta’ trasferiment saret minghajr raguni jew gustifikazzjoni, u dan bi
ksur tal-principju tal-gustizzja naturali; it-tielet, illi l-imharrek Tabib
Ewlieni tal-Gvern hareg ordni fug konsiderazzjoni mhux rilevanti billi t-
trasferiment ma nghatax minhabba ezigenzi ta’ xoghol; u r-raba’, illi I-
ordni ta’ trasferiment saret kontra I-ligi;

llli mill-provi jirrizulta li fAwwissu tal-2011, I-imharrek Tabib Ewlieni tal-
Gvern gataghha li I-attri¢i ghandha tibda tirrapporta ghax-xoghol mhux
izjed mill-Catheterisation Suite gewwa |-Isptar Mater Dei, izda mir-
Residenza ta’ San Vinc¢enz de Paule u, aktar tard, mill-klinika tal-Gvern
gewwa Hal Qormi. Dan it-trasferiment sar bil-miktub izda ma nghad
xejn fih dwar x’kienet ir-raguni li I-imharrek ried illi I-attrici tibda tirraporta
ghax-xoghol mir-Residenza ta’ San Vin¢enz de Paule u langas ma
ssemmiet raguni partikolari meta ntbaghtet fil-klinika tal-Gvern gewwa
Hal Qormi;

% p.A. GV 5.10.2001 fil-kawza fl-ismijiet Joseph Attard vs Enemalta Corporation (mhix appellata)
% p.A. PS 28.1.2004 fil-kawza fl-ismijiet Anthony Psaila vs Kummissarju tal-Pulizija (mhix appellata)
% Ara s-sentenza taghha fl-ismijiet fugq imsemmija tal-31.10.2012 fpagg. 85 sa 93 tal-process

[lli I-attrici ssemmi cirkostanzi partikolari ghaliex trid tattakka t-thaddim
tad-diskrezzjoni mill-imharrek Tabib Ewlieni tal-Gvern meta hareg |-ordni
ta’ trasferiment. Jirrizulta illi ftit gimghat gabel, I-attri¢i kienet involuta
fargument fuq il-post tax-xoghol ma’ kollega taghha, li wassal biex iz-
zew( persuni involuti jressqu rapport kontra kulxin lill-amministrazzjoni;

[lli hija tallega illi I-ordni harget waqt illi kienet ghadha ghaddejja inkjesta
interna fugha, u qgabel ma I|-Bord hareg rapport bis-sejbiet tieghu.
Tallega wkoll illi ma’ haddiehor I-imharrek Tabib Ewlieni tal-Gvern ma
mexiex l-istess ghaliex filwaqt illi I-amministrazzjoni mxiet fuq r-rapport li
ddahhal kontriha, I-imharrek ma ha ebda passi biex jistharre§ ir-rapport
mressag minnha fil-konfront tal-kollega taghha;

llli huwa fuq dawn iz-zewg cirkostanzi illi I-attrici tibbaza |-kaz taghha u
ssejjes il-pretensjoni li I-imharrek uza hazin id-diskrezzjoni tieghu billi ma
nghatatx l|-opportunita’ illi tiddefendi I-kaz kif inhu xieraq (nuqgas ta’
smiegh xieraq), kif ukoll illi mexa b’'mod diskriminatorju fil-konfront
taghha;

llli ladarba [-attri¢i ressget dawn l-allegazzjonijiet, jaga’ fugha I-piz li
tipprova dak li tallega;

llli llum il-gurnata huwa stabbilit li biex jitgies li awtorita’ tkun qdiet il-
funzjoni taghha tajjeb, huwa mistenni illi dik I-awtorita’ tghid lill-persuna
mhux biss x’kienu r-ragunijiet li wasslu ghad-decizjoni li l-istess awtorita’
tkun hadet fil-konfront taghha®, izda wkoll li I-persuna tinghata I-
opportunita’ illi ssemma’ lehenha®®, u fkaz fejn il-persuna ma tkunx taf
x'inhuma r-ragunijiet li wasslu lill-awtorita’ tohrog I-ordni fil-konfront
taghha, I-awtorita’ ghandha taghti lil dik il-persuna l-opportunita’ xierqa li
taghmel |-osservazzjonijiet taghha’;

llli min-naha l|-ohra, huwa stabbilit ukoll li biex jitgies li jkun inghata
trattament diskriminatorju kontra persuna, jehtieq jirrizulta li (a) jkun
inghata lil dik il-persuna trattament differenti minn dak moghti lil xi
persuna jew ghadd ta’ persuni ohrajn; (b) li jkunu fl-istess qaghda jew
wahda li tixbahha; (¢) li t-trattament differenti ma jkunx oggettivament
jew ragonevolment misthoqq; u (d) li fdak it-trattament tkun niegsa I-
proporzjonalita’ bejn I-ghan mixtieq u I-mezz uzat*’;

llli fil-kkaz li 1-Qorti ghandha quddiemha, ma ghandu jkun hemm ebda
dubju illi I-imharrek Tabib Ewlieni tal-Gvern huwa |-persuna li I-ligi taghti

® T R.A. GV 24.1.2013 fil-kawza fl-ismijiet Anthony Camilleri vs Kummissarju tat-Taxxi Interni
¥ p A 29.11.2011 JZM fil-kawza fl-ismijiet Carmel D’Amato et vs L-Awtorita’ tat-Turizmu ta’ Malta
“© App. Civ. 28.6.2013fil-kawza fl-ismijiet Boris Arcidiacono et vs Salvu Schembri et
> Ara P.A. (Kost) TM 26.2.2004 fil-kawza fl-ismijiet Albert Pace Cole vs. Chairman Maltacom p.l.c. et (mhix appellata)

s-setgha li johrog ordnijiet ta’ trasferiment ta’ impjegati li jahdmu fi
sptarijiet pubbli¢i. Dagstant iehor hu ghandu d-diskrezzjoni dwar liema
tagsima I-attri¢i kellha tintbaghat tahdem fiha, u illi d-decizjoni li ttiehdet
biex [-attri¢i tintalab tirrapporta ghax-xoghol mir-Residenza ta’ San
Vincenz de Paule hija ghemil amministrattiv ghall-finijiet kollha tal-
artikolu 469A tal-Kap. 12 tal-Ligijiet ta’ Malta;

|zda fir-rigward tal-allegat nuggas ta’ smigh xieraq u diskriminazzjoni
mressga mill-attri¢i, il-Qorti ssib li minn ezami bir-reqqa tal-fatti jidher illi
dawn l|-elementi kollha jirrizultaw. Fl-ewwel lok, jirrizulta illi I-ordni ta’
trasferiment moghtija lill-attrici hija ghal kollox nieqgsa minn raguni i
wasslet lill-imharrek Tabib Ewlieni tal-Gvern biex johrogha. Dan wassal
biex I-attri¢i, gabel il-ftuh ta’ din il-kawza, baqghet ma kenitx taf ir-raguni
wara t-trasferiment; it-tieni, huwa minnu illi l-ordni nharget gabel ma
nghalqget l-inkjesta li kienet ghaddejja fil-konfront tal-attri¢i; it-tielet, ma
ngabet ebda prova illi I-amministrazzjoni nvestigat ir-rapport illi ressqget I-
attrici kontra I-kollega taghha; ir-raba’, illi ghaldagstant I-attrici ma
kellhiex l-opportunita’ illi tghid il-verzjoni taghha tal-fatti sakemm ittienhdet
id-decizjoni li tibda tirrapporta ghax-xoghol fpost iehor; il-hames, kien
hemm insistenza min-naha tal-amministrazzjoni biex dan it-trasferiment
isir kemm jista’ jkun malajr bla ma jistenna li jintemmu I-pro¢eduri
dixxiplinari mnedija sewwasew biex jistharrgu s-siwi tal-ilment; is-sitta,
filwaqt illi I-attrici nghatat ordni ta’ trasferiment, il-kollega taghha baqghet
tandem fil-Catheterisation Suite u kien biss fis-sena 2014 li nghatat
trasferiment band'ohra, liema trasferiment ma kienx marbut mal-
kwestjoni li kellha mal-attrici; is-seba’, illi I-imharrek Tabib Ewlieni tal-
Gvern, ghajr ghal dikjarazzjoni li saret minn rapprezentant tieghu matul
is-smigh tal-kawza, ma sehhlux juri |-htigijiet li kien hemm fir-Residenza
San Vincenz de Paule ghas-servizz ta’ I-attri¢i biex wassluh li johrog I-
ordni ta’ trasferiment fuq I-attrici, u fil-fatt hareg li wara ftit taz-zmien |-
attri¢i ntbaghtet tandem fil-Klinika tal-Gvern fHal Qormi; it-tmienja, fuq
xhieda li nghatat minn rapprezentanti tal-Union, f’kazijiet ta’ dizgwid bejn
kollegi fuq ix-xoghol, -amministrazzjoni gabet runha b’mod differenti;

[lli barra minn hekk jirrizulta wkoll illi [-attrici, bl-esperjenza li kienet kisbet
kemm damet tahdem fil-Catheterisation Suite u bit-taghlim li akkwistat
minn zmien ghal zmien, kienet waslet biex specjalizzat fil-qasam tal-
kardjologija u li x-xoghol li ntbghatet taghmel kien lil hemm minn dan il-
gasam ta’ specjalizzazzjoni jekk mhux ukoll hafna angas specjalizzat
minn dak li kienet tharrget ghalih u li, sa ma kienet trasferita, wriet li
kienet twettaq b’hila u dedikazzjoni. Jirrizulta wkoll illi n-nuqggas tal-
prezenza taghha fil-Catheterisation Suite inhass professjonalment*?;

2 Ara fdan is-sens x-xhieda ta’ Dr Robert Xuereb fis-seduta tal-10.07.2013 fpagg. 216 — 7 tal-process

[lli min-naha l-ohra, il-Qorti tqis ukoll ir-ragunijiet moghtija mill-imharrek
Tabib Ewlieni tal-Gvern dwar il-htiega tat-trasferiment u I-inkonsistenza
fit-twegibiet tieghu. Filwaqt illi jtenni illi t-trasferiment tal-attrici ma kienx
marbut mad-disgwid li kien hemm bejnha u |-kollega taghha Denise
Tanti, fit-Twediba Mahlufa huwa jistqarr illi r-raguni kienet sabiex
“tassigura illi I-ambjent lavorattiv huwa wiehed san, kemm ghall-
impjegati nfushom kif ukoll minhabba I-effett li tali ambjent ikollu jew jista’
jkollu fuq il-pazjent™®, u aktar tard jghid illi I-poliika marbuta mat-
trasferiment hija sabiex jintuzaw ir-rizorsi umani bl-ahjar mezz

possibbli**;

[lli fil-fehma tal-Qorti r-ragunijiet moghtija mill-imharrek Tabib Ewlieni ma
jogoghdux mal-provi li hargu wagqt is-smigh tal-kawza. Langas ma jidhru
li kienu jharsu I-prinCipji l-izjed basilari tal-haqq naturali u minhabba
garrbet il-process ta’ trasferiment ghal darba darbtejn bla ma nghatat
widen ghal ilment li hija nnifisha kienet ressqget fil-konfront ta’ I-imgiba ta’
kollega taghha;

llli fid-dawl ta’ dawn il-konsiderazzjonijiet, il-Qorti tasal ghall-fehma li I-
imharrek Tabib Ewlieni tal-Gvern mexa lil hinn mis-setghat moghtijin lilu
mil-ligi u dan ghamlu ghal ghan mhux xieraq u ghalhekk I-ewwel talba
attri¢i hija misthoqqga u sejra tintlaga’;

[lli I-attrici titlob ukoll il-hlas tad-danni ghall-hsara li garrbet minhabba
dak li sehh. Id-danni li jintalbu taht I-artikolu 469A tal-Kap. 12 tal-Ligijiet
ta’ Malta huma marbutin sfiq mar-responsabbilta’ li ggib fugha I-awtorita’
pubblika bi twettiq ta’ delitt jew kwazi-delitt li johrog mill-ghemil
amministrattiv impunjat. Huwa mghallem illi “it is now clear that what
might be called administrative torts are a subject of importance, and
often of difficulty, in administrative law ... the remedy of damages, which
has always been an essential element in the protection of the citizen
against public authorities, is already gaining greater prominance as a
means of ensuring that powers are exercised responsibly, in good faith

and with due care™®;

lli fkull kaz, I-ghoti ta’ kumpens taht l-imsemmija dispozizzjoni tal-ligi
titlob li gabel kollox ikun sar process ta’ stharrig gudizzjarju li jsib Ii |-
eghmil amministrattiv ikun milqut b’xi nugqas li jwassal ghat-thassir
tieghu*®. Minbarra dan, il-bazi tal-hsara trid tkun dik akwiljana mibnija

“® Twegiba Mahlufa fpag. 31 tal-process
4 Dok. “IA1", affidavit ta’ Isabelle Aquilina f'pag. 288 tal-process
** HWR Wade & CF Forsyth, Administraive Law, (9th. Edition 2004), pag. 560
“ App. Civ. 31.5.2013 fil-kawza fl-ismijiet Karmenu Mifsud vs. Awtorita’ Dwar it-Trasport ta’ Malta et

fuq in-negligenza jew id-dolo*”’, u ma jidhirx li tigbor fiha I-hlas ta’
kumpens morali*®;

lIli fdan il-kaz hemm zewg cirkostanzi li jwasslu lill-Qorti biex tistharreg
it-talba tal-attric¢i ghall-hlas tad-danni. L-ewwel wahda hija li I-Qorti sabet
li I-ghemil amministrattiv impunjat kien wiehed ¢ensurabbli u sar b’mod
mhux ragonevoli. It-tieni, l-attrici ressget il-prova ta’ telf fis-
sottomissjonijiet tal-gheluq, anke jekk il-Qorti ma tagbilx mal-ammont |i I-
attri¢i gieghda tippretendi bhala kumpens;

llli I-grad tar-“ragonevolezza” mehtieg biex jigi sodisfatt dan ir-rekwizit,
gie mistharreg u mfisser ukoll mill-Qrati taghna meta nghad li:“F'dan ir-
rigward il-Qrati Inglizi applikaw u esponew dan il-principju fdiversi forom.
Hekk, per ezempju, fil-kaz Wednesbury Corporation Lord Greene
semma bhala kriterju li I-azzjoni in disamina tkun “so absurd that no
sensible man could ever dream that it lay within the powers of the
authority”, Lord Denning fit-Tameside Case esprima dan il-kuncett
fdawn it-termini “so wrong that no reasonable person could sensibly
take that view” u Lord Diplock fil-kaz Council of Civil Service Unions
qal “so outrageous in its defiance of logic or of accepted moral standards
that no sensible person who had applied his mind to the question to be

decided could have arrived at it™*°:

lIli dagstant iehor huwa stabilit ukoll li biex jitgies jekk awtorita’ wettqitx
b’mod ragonevoli d-diskrezzjoni moghtija lilha bis-sahha ta’ xi ligi, irid
jintwera li dik I-awtorita’ mxiet ma’ dak li kellha jew messha taghmel u
mhux biss ma’ dak li setghet taghmel®®.  Dan fifisser li I-kejl tar-
ragonevolezza ikun wiehed oggettiv marbut mac-cirkostanzi fattwali li
fihom dik I-istess diskrezzjoni titwettaq®*;

lIli fdan il-kaz il-Qorti tqis illi kienet haga ghal kollox irragonevoli ghall-
amministrazzjoni illi ¢¢aglag minn sala ta’ sptar persuna mharrga u
specjalizzata meta din kienet ghaddejja taht inkjesta fuq episodju li jidher
ta’ ftit serjeta’ u meta l|-ezitu tal-inkjesta kien ghadu mhux maghruf. L-
ghaggla li mxiet biha [-amministrazzjoni fil-fatt uriet illi ma kenitx u la
xierga u langas menhtiega ghaliex ir-rizultat |li hareg mill-process
dixxiplinari li tnieda kontra I-attrici sab li kien bizzejjed li tinghata
twiddiba. 1l-Qorti gieset ukoll ix-xhieda ta’ Dr Robert Xuereb meta stqarr
illi, professjonalment, in-nuqqas tal-attrici mill-Catheterisation Suite
inhass ghaliex kienet persuna li taf xogholha u kienet taghti sehem siewi

T Artt. 1032(1) u 1033 tal-Kap 16
“8 p.A. NC 22.12.20083 fil-kawza fl-ismijiet Denise Buttigieg vs. Rettur ta’ I-Universita’ ta’ Malta (mhux appellata)
“ |bid. u ara wkoll P.A. JA 11.3.2009 fil-kawza fl-ismijiet General Workers’ Union vs Bank of Valletta p.l.c. u T.R.A. GV
11.6.2012 fil-kawza fl-ismijiet Vincent Mallia vs Ministeru tal-Intern u Affarijiet Parlamentari et
% H W.R. Wade & C.F. Forsyth, Administrative Law (10" Edit), pg. 295
* App. Civ. 27.3.2009 fil-kawza fl-ismijiet Carmelo Dingli et vs Kontrollur tad-Dwana et
17 ta’ Novembru, 2016

fit-tmexxija tax-xoghol fdik is-sala specjalizzata. Minn naha I-ohra, I-
imharrek Tabib Ewlieni tal-Gvern naqas li juri |-htiega illi s-servizz ta’ |-
attrici kien tabilhagg mentieg band’ohra jew li kellha tkun [-attri¢i li tkun
trasferita biex tmur tahdem fistituzzjoni ohra u mhux haddiehor;

lIli biex tkun tista’ tintlaga’ talba ghall-ghoti tal-kumpens ghd-danni taht I-
artikolu 469A(5) tal-Kodi¢i tal-Pro¢edura, mhuwiex mehtieg li I-ghemil
ikun sar b’hazen: ikun bizzejjed jekk |-ghemil amministrattiv ma jkunx
twettaq b’mod ragonevoli;

[lli mill-provi hareg ukoll li I-hsara li garrbet I-attri¢i kienet il-konsegwenza
diretta tat-trasferiment taghha minn banda ghal ohra u Ili dan it-
trasferiment kien ordnat mill-imharrek Tabib Ewlieni tal-Gvern |i jrid
iwiegeb ghal dik il-hsara;

llli dan iwassal lill-Qorti biex issib li I-attrici ghandha I-jedd illi tinghata
kumpens ghal dak li garrbet minhabba I-ghemil amministrattiv imwettaq
mill-imharrek Tabib Ewlieni tal-Gvern u, safejn it-tieni talba taghha tqis
dak il-jedd, sejra tintlaga’;

lIli ghal dak li jirrigwarda I-likwidazzjoni tal-kumpens li jisthoqqgilha
tigbor I-attrici, jibda biex jinghad li mill-provi mressqga, |-attri¢i ged titlob it-
telf ta’ gligh ghall-gejjieni (lucrum cessans). llli I-kejl tat-telf imgarrab
mill-attrici jrid isir bi tqabbil ma’ dak li kienet attwalment tirCievi kieku I-
ordni ma nhargetx. lzda, b’differenza minn dak li ged titlob I-attri¢i, id-
dhul disponibbli taghha kien ikun dak id-dhul li jifdlilha wara li jitnaqqgsu I-
kontribuzzjonijiet ghas-sigurta socjali u t-taxxa tad-dnhul, jigifieri il-gligh
nett. Hekk ukoll hija I-fehma tal-awturi li wiehed I-aktar joqghod fughom
fi hwejjeg bhal dawn®;

Il mill-provi jirrizulta illi I-attrici garrbet telf fid-dhul wara li harget I-ordni
ta’ trasferiment®. Jirrizulta illi fis-sena 2010 (sena gabel l-in¢ident) I-
attrici kellha salarju gross ta’ hmistax-il elf disa’ mija u hamsa u ghoxrin
euro u hdax-il ¢entezmu (€15,925.11)>* fis-sena u erbatax-il elf erba’
mija u hamsa u erbghin euro u tliet ¢entezmi (€14,445.03) bhala
allowances u hlas ta’ sahra®™. Id-dhul kollu kien soggett ghal hlas ta’
taxxa u ta’ Sigurta’ So¢jali, li flimkien thallset is-somma ta’ sebat elef sitt
mija u hames euro u tmienja u sittin ¢entezmi (€7605.68)%.
Ghaldagstant id-dhul nett tal-attrici fl-ahhar sena shiha gabel qalghet it-

2 D Kemp Damages for Personal Injury and Death (3rd. Edit, 1988) §§ 3.29 - 3.30 fpag. 73
%% Ara Dok. “C”, “D” u “E” fpagg. 309-311 tal-process

** Ara Dok. “C” fpag. 309 tal-process taht “Salary”

*° €6182.02 bhala allowances u €8263.01 bhala hlas ta’ sahra

% €5955 + €1650.68

trasferiment kien ilanhhagq it-tnejn u ghoxrin elf seba’ mija u erbgha u sittin
euro u sitta u erbghin ¢entezmi (€22,764.46);

lIli mbaghad id-dhul taghha matul is-sena 2011 (dik li matulha galghet it-
trasferiment) |-attrici kellha salarju gross ta’ sittax-il elf disa’ mija u tnejn
u erbghin euro u erbgha u erbghin éentezmi (€16,942.44)°" u disat elef
mitejn u hamsa u tletin euro u hamsa u hamsin ¢entezmi (€9,235.55)
bhala allowances u Hhlas ta’ sahra®®; filwaqt li, bejn taxxa u
kontribuzzjonijiet tas-Sigurta’ Socjali, |-attric¢i hallset -ammont ta’ sebat
elef tmien mija u hamsa u sebghin euro u tnejn u sebghin ¢entezmi
(€7875.72)*°. Ghaldagstant id-dhul nett kien ta’ tmintax-il elf tliet mija u
zew( euro u sebgha u ghoxrin ¢entezmi (€18,302.27);

[lli matul is-sena 2012, l-attri¢i kellha salarju gross ta’ sittax-il elf erba’
mija u erbgha u hamsin euro u tmienja u erbghin c¢entezmi
(€16,454.48)%° flimkien ma’ sitt elef tmien mija u hamsa u ghoxrin euro u
disgha u sittin ¢centezmi (€6,825.69) bhala allowances u hlas ta’ sahra, li
minnhom thallset taxxa u kontribuzzjonijiet ta’ Sigurta’ Soc¢jali fl-ammont
ta’ sebat elef u erbgha u ghoxrin euro (€7024). Ghaldagstant, id-dhul
nett tal-attrici matul 1-2012 kien ta’ sittax-il elf mitejn u sitt u hamsin euro
u sbatax-il ¢entezmi (€16,256.17);

Il fir-rigward tad-dhul nett jidher illi I-attrici kellha tnaqqis ta’ €6508.29°
bejn is-sena 2010 u s-sena 2012, li I-bic¢a I-kbira minnu kien gej minn
tnaqqis sostanzjali ta’ dhul minn allowances u sahra. Dan igib medja ta’
telf jew nuqqas ta’ dhul nett fis-somma ta’ tlitt elef mitejn u erbgha u
hamsin euro u hmistax-il centezmu (€ 3,254.15) kull sena;

[lli fil-kalkoli taghha, I-attrici titlob illi I-telf li garrbet ghandu jigi mifrux fuq
medda ta’ erbatax-il (14) sena sad-data tal-irtirar taghha mis-servizz®,
[I-Qorti ma tagbilx ma’ din il-pretensjoni ghal zewg ragunijiet: l-ewwel, kif
issemma aktar il fuqg, lil hemm mis-sejba ta’ htija fl-imgiba tal-imharrek
Tabib Ewlieni tal-Gvern mal-attri¢i fdan il-kaz, I-imharrek xorta ghandu
d-deskrezzjoni dwar liema tagsima tal-isptar jew liema istituzzjoni ohra
tista’ tintbaghat tahdem fiha I-attrici jekk il-htigijiet tas-servizz tassew ikun
jitolbu dan. Ghaldagstant, il-Qorti ma tqisx li hija raguni tajba illi I-attrici
torbot it-telf tad-dhul taghha dagslikieku kienet ser tibga’ fil-
Catheterisation Suite sa ma tilhaq I-eta’ tal-irtirar. It-tieni, il-Qorti waslet
ghal-fehma illi I-ordni mahruga fil-konfront tal-attri¢ci ma saritx sewwa u

" Ara Dok. “D” fpag. 310 tal-process taht “basic weekly wage” €320.27 x 12 = €3843.24 + €327.48 x 40= €13,099.20 =
€16,942.44
% €26,177.99 - €16,942.44
% Dan il-kalkolu nhadem bl-istess mod kif gie muri taht I-ahhar footnote
€ Ara Dok. “E” fpag. 311 tal-process taht “Weekly Wage” : 332.15 x 40 = 13,286 + 335.92 x 9 = 3023.28 + 145.20
°! €22,764,46 — €16,256.17
%2 Nota ta’ Sottomisjonijiet fpag. 421 tal-process

b’hekk trid titregga’ lura, u dan ikun ifisser li |-attri¢i titgieghed fil-qaghda
li kienet tkun fiha fis-16 ta’ Awwissu tal-2011 b’effett immedjat.
Ghaldagstant mhux il-kaz illi I-attri¢i tinghata kumpens ghal dak li xorta
ser tagla’ kemme-il darba terga’ tibda tahdem fdik it-tagsima u sakemm
iddum hekk tahdem;

lIli ghalhekk, il-Qorti sejra tillikwida d-danni mgarrbin mill-attri¢i fis-
somma ta’ sittax-il elf mitejn u sebghin euro u hamsa u sebghin ¢entezmi
(€ 16,270.75)%;

lIli minhabba f’hekk it-tieni parti tat-tieni talba attri¢i hija misthoqqga u I-
Qorti gieghda taghmel il-likwidazzjoni li jidhrilha xierqa biex taghmel
tajjeb ghall-hsara Ii |-attrici garrbet minhabba I-ghemil amministrattiv
mertu tal-kaz;

llli ladarba I-Qorti sabet |i [|-kontradittur legittimu wahdien tal-
pretensjonijiet attrici huwa |-imharrek Tabib Ewlieni tal-Gvern, it-tielet
talba sejra tintlaga’ kontrih biss, minhabba li hared ukoll li huwa I-
imsemmi mharrek li jrid jaghmel tajjeb ghad-danni mgarrbin mill-attrici;

Ghal dawn ir-ragunijiet, il-Qorti gieghda taqta’ u tiddeciedi I-kawza billi:

Tilga’ I-ewwel e¢éezzjoni tal-Fondazzjoni mharrka u ssib li ma hemm
ebda relazzjoni guridika bejnha u bejn I-attri¢i, u ghaldagstant qgieghda
tehles lill-istess Fondazzjoni mharrka mill-harsien tal-gudizzju;

Tilga’ 1-ewwel talba attrici billi jirrizultalha li 1-ghemil amministrattiv
imwettag mill-imharrek Tabib Ewlieni tal-Gvern kien wiehed mhux xieraq
u kontra I-ligi;

Tichad l-e¢cezzjonijiet fil-mertu mressga mill-imharrek Tabib Ewlieni
tal-Gvern bhala li mhux misthoqqa fil-fatt u lanqas fid-dritt;

Tilga’ t-tieni talba attri¢i u tillikwida d-danni mgarrba mill-attri¢i fis-
somma ta’ sittax-il elf mitejn u sebghin euro u hamsa u sebghin ¢entezmi
(€ 16,270.75);

Tilga’ t-tielet talba attri¢i u tikkundanna lill-imharrek Tabib Ewlieni tal-
Gvern ihallas lill-attrici I-ammont hekk likwidat ta’ sittax-il elf mitejn u
sebghin euro u hamsa u sebghin ¢entezmi (€ 16,270.75) bhala danni
likwidati, bl-imghaxijiet legali fug I-imsemmija somma b’sehh millum sal-
jum tal-hlas effettiv;

83€3,254.15 x5 = € 16,270.75
17 ta’ Novembru, 2016

Tordna t-thassir tal-ordni ta’ trasferiment mahruga fl-10 ta’ Awwissu,
2011 mid-Direttorat ghar-Rizorsi Umani u Amministrazzjoni, u I-attrici
terga’ titgieghed minnufih fil-gaghda li kienet tokkupa sa dakinhar i
nharget I-imsemmija ordni; u

Tikkundanna lill-imharrek Tabib Ewlieni tal-Gvern ihallas Il-ispejjez tal-
kawza, maghduda dawk tas-sentenza preliminari tal-31 ta’ Ottubru,

2012, hlief ghal dawk tal-Fondazzjoni mharrka, li ghandha thallashom |-
attrici.

Moqrija

Onor. Joseph R. Micallef LL.D.
Imhallef

Geraldine Rickard
Deputat Registratur

